
తాలాంకనందినీపరిణయము








		
వ్రాలిన నెవ్వఁడేని సమవర్తిపురిం దనుదానె జేరు నా

భీల ఘటోత్కచుం డనెటిపేరు వినం జగముల్ వడంకవే!

	తే.	
నిదురబోయెటిసింగము న్గెదిమినట్టు

లట్టి నిను జూచి కోపంబు బుట్టె నాకు

నింక విలునమ్ములును గొని బింకమునను

బ్రేలఁగానేల రమ్మని బిలువ నతఁడు.

	క.	
దనుజుండను పరుషోక్తికిఁ

గనలుచుఁ గోపంబు రూపుఁగైకొనిన ట్లం

ధనురంబకతూణీరము

లను సవరింపుచును నిట్టుల న్వచియించెన్.

	క.	
డింభకుడని జూడకు నను

దంభోళి యదెంత? భూమిధర మెంత?జయా

రంభహరి యెంత మదవ

త్కుంభీంద్ర మందెంతదొడ్డు కొంచెముగలదే!

	చ.	
సమరచణుండవై, నిఖిలశక్తులు గల్గినవాఁడవైన స

త్క్రమమున నీపరాక్రమముఁ గన్నులజూపుటె సాక్షిగాక తు

చ్చములగు వాక్ప్రచారములు సజ్జనసమ్మత మౌనె సంగరా

ధములగువార లీగతి వృథావచనంబులు బల్కు టొప్పగున్.

	మ.	
అనినన్ రోషకషాయితాక్షుఁ డగుచున్ హైడింబు డుద్యద్ధను

ర్గుణఠంకార మొనర్చి యార్చి దిశలుం ఘూర్ణిల్ల కోలాహలం

బున నాశీవిషతుల్యశల్యముల నాభూపాలువక్షఃస్థలం

బున నాటం గురిజూచి యేసె వినయంబుం బెంపు శోభిల్లఁగన్.

	క.	
అంత నృకాంతుఁడు విలయకృ

తాంతునిగతి గెరలి పటుతరాంబకమున న

